
ᓴᓪᓕᓂ ᐃᒡᓗᓕᕆᔨᒃᑯᑦ ᐃᖃᓇᐃᔭᖅᑎᖏᑦ ᑕᒪᐃᓐᓂᓕᒫᑲᓴᒃ ᓂᕈᐊᖅᑐᑦ ᐃᑲᔪᖅᓱᐃᓂᖅ 
ᐱᓕᕆᕝᕕᖏᓐᓂᒃ ᓄᖃᖓᑎᑦᑎᔪᒪᓕᕐᓂᖅ ᐊᖏᖃᑎᒌᒑᓱᐊᓚᐅᕐᓂᖏᑦ ᐊᔪᓕᕐᒪᑕ 

ᐱᖓᓱᑦ ᐅᓪᓗᐃᑦ ᑭᖑᓂᐊᒍᑦ ᐊᖏᖃᑎᒌᒑᓱᓚᐅᕐᓂᖏᓐᓂ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓂ ᑲᑐᔾᔨᖃᑎᒌᖏᑦ ᑲᓇᑕᐅᑉ ᐅᐊᖕᓇᖓᓂ ᐊᒻᒪᓗ 
ᓄᓇᕗᒻᒥ ᐃᖃᓇᐃᔭᖅᑏᑦ ᑕᐱᕇᖏᓐᓂ ᔪᓐᓂᐊᓐᑯᑦ (PSAC−ᑯᑦ/NEU−ᑯᓪᓗ) ᑕᐃᒃᑯᐊᓗ ᓴᓕᓐᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ, ᐊᑐᓂ 
ᑎᒥᐅᓂᖏᑦ ᐊᖏᖃᑎᒌᒍᓐᓇᓚᐅᖏᒪᑕ. ᔫᓐᓂᐊᖅᑐᑦ ᑕᐲᕇᖏᑦ ᐊᖏᖃᑎᒌᒋᐊᕈᒪᓕᓚᐅᕐᒪᑕ  ᓂᕆᐅᖕᓂᕐᒧᑦ ᐃᖃᓗᖕᓂ ᐃᒡᓗᓕᕆᔨᒃᑯᑦ 
ᑲᑐᔾᔨᖃᑎᒌᖏᑦ ᐊᖏᖃᑎᒌᒍᑎᓚᐅᖅᑕᖏᑦ ᐋᒐᓯᒥ ᑐᖓᕕᐅᔪᓇᕐᓂᖏᓐᓂ ᓴᓪᓕᓂ ᐊᖏᖃᑎᒌᒍᑕᐅᔪᓐᓇᕐᓂᕐᒧᑦ. ᐃᖃᓇᐃᔭᖅᑎᑦᑎᕙᒃᑐᑦ 
ᖃᓄᖅᑑᕈᑎᒃᓴᓂᒃᓯᖏᒻᒪᑕ ᑕᐱᕇᖕᓄᑦ ᐃᖃᓇᐃᔭᖅᑎᑦ ᐃᓱᒫᓘᑎᒋᔭᖏᓐᓂᒃ ᑕᒪᒃᑯᓂᖓ ᑮᓇᐅᔭᓕᐊᕆᕙᒃᑕᖏᓐᓂᒃ, ᐊᖏᕈᑎᖃᓚᐅᕋᑎᒡᓗ 
ᐱᐅᓯᒋᐊᖅᑕᐅᔪᓐᓇᕐᓂᖏᓐᓂ ᖃᓄᖅ ᐃᖃᓇᐃᔭᖅᑎᑕᐅᕙᖕᓂᖏᓐᓂ ᖏᑦ ᐱᓕᕆᔨᐅᑐᐃᓐᓇᑲᐃᓐᓇᖅᑐᑦ, ᐊᓯᖏᓐᓂᒡᓗ ᐃᓱᒪᓘᑕᐅᔪᓂᒃ ᓱᓕ 
ᐊᖏᖃᑎᒌᒎᑕᐅᓯᒪᖏᑦᑐᓂᒃ.  

ᐃᖃᓇᐃᔭᖅᑎᑦ ᑲᑐᔾᔨᖃᑎᒌᖏᑦ PSAC−ᑯᑦ/NEU−ᑯᓪᓗ ᑕᐱᕇᖏᑦ ᑐᑭᓯᓇᑦᑎᐊᖅᑐᓂᒃ ᓴᖏᔪᓂᒃ ᓴᕿᑎᑦᑎᓕᓚᐅᖅᑐᑦ ᑕᒪᐃᓐᓂᒫᑲᓴᑦᑎᐊᖅ 
ᓂᕈᐊᖅᓱᑎᒃ ᐃᑲᔪᖅᓱᐃᓂᖏᓐᓂᒃ ᐱᓕᕆᕕᖏᓐᓂᒃ ᓄᖃᖓᑎᑦᑎᓂᐊᓕᕐᓂᖅ ᑕᒫᓂ ᓯᑎᐱᕆ 13, 2023−ᒥ. ᑕᐱᕇᖕᓂᖏᑦ ᓈᒻᒪᒃᓴᖏᓐᒪᑕ 
ᓇᓗᓇᕈᓃᕐᓂᖓᓂᒃ ᐱᓕᕆᔨᐅᕙᒃᑐᑦ ᐊᓯᐊᒎᕐᕕᒃᓴᖃᕈᓐᓇᐃᓕᖏᓐᓂᒃ ᓄᖃᖓᑎᑦᑎᓂᐅᑉ, ᑕᐃᒪᐃᓚᐅᕐᒥᑎᓪᓗᒋᑦ ᐃᖃᓗᖕᓂ 
ᐃᖃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᐱᓕᕆᕕᖁᑎᖏᓐᓂᒃ ᓄᖃᖓᑎᑦᑎᔭᕆᐊᖃᓚᐅᕐᓂᖏᓐᓂᒃᑕᐅᖅ ᑲᔪᓯᓚᐅᖅᑐᓂᒃ 136-ᓂᒃ ᐅᓪᓗᓂᒃ 
ᐊᑯᓂᐅᑎᒋᓚᐅᖅᑐᒥᒃ.  

“ᑕᐃᒫᑦᓴᐃᓐᓈᖃᑦᑕᐃᓐᓇᕐᒪᑕ ᓇᓂᑐᐃᓐᓇᖅ ᑕᐃᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᑦ ᑮᓇᐅᔭᒃᓴᓂᒃᑕᐅᓯᒪᔪᓂ 
ᐊᖏᖃᑎᒌᒐᓱᐊᖅᑎᐅᕙᖕᓂᖏᓐᓂᒃ. ᐃᖃᓇᐃᔭᖅᑎᑦᑎᕙᒃᑐᑦ ᐊᔪᖃᑕᐃᓐᓇᕐᒪᑦ ᑐᑭᓯᐅᒪᔪᓐᓇᕐᓂᖅ ᓇᓕᖃᒌᒃᑐᓂᒃ 
ᐊᑭᓕᐅᓯᐊᖅᑖᕆᐊᖃᕐᓂᖏᓐᓂᒃ  ᐃᖃᓇᐃᔭᖅᑏᑦ ᐊᒻᒪᓗ ᑕᐃᒃᑯᐊ ᐃᖃᓇᐃᔭᖅᑎᐅᑲᐃᓐᓇᖅᑐᑦ ᐱᐅᓂᖅᓴᓂᒃ 
ᐊᑭᓕᖅᑐᖅᑕᐅᔭᕆᐊᖃᕐᓂᖏᓐᓂᒃ ᐊᒻᒪᓗ ᐱᑦᑎᐊᖅᑕᐅᖃᑕᕐᓗᑎᒃ ᐃᖃᓇᐃᔭᕐᕕᖏᓐᓂ,” ᐅᖃᓚᐅᖅᑐᖅ NEU−ᑯᑦ ᓄᓇᕗᒻᒥ ᑕᐱᕇᑦ 
ᐊᖓᔪᖄᖓᑦ ᔩᓴᓐ ᕈᓵᓐ. “ᐃᓕᕋᓇᖅᓴᕆᕙᖕᓂᖅ ᐊᒻᒪᓗ ᐅᓗᕆᐊᓇᖅᓵᕆᕙᖕᓂᖅ ᐅᕙᑦᑎᓐᓄᑦ ᐊᖏᕈᑕᐅᓕᕈᓐᓇᖏᒻᒪᑕ. ᐃᒡᓗᓕᕆᓂᕐᒥᒃ 
ᓄᓇᕗᒻᒥ ᑮᓇᐅᔭᓂᒃᓴᓂᒃᓯᔪᒪᖏᒻᒪᑕ ᐊᑑᑎᖃᑦᑎᐊᖅᑐᑎᑐᑦ. ᒫᓐᓇᐅᓕᖅᑐᖅ ᐊᑭᓕᑐᖅᑕᐅᑦᑎᐊᕆᐊᖃᖅᑎᓪᓗᒋᑦ ᐊᑑᑎᖃᕐᓂᖏᓐᓄᑦ!” 

ᑕᐃᒪᐃᓕᖓᓕᕐᓂᖏᑦ ᓴᓪᓕᓂ, ᑕᐃᒪᐃᓚᐅᕐᓂᖏᓪᓗ ᐊᔾᔨᓴᐃᓐᓇᑲᓴᖏᓐᓂᒃ ᐃᖃᓗᖕᓂ ᐃᒡᓗᓕᕆᔨᑯᓂᒃ ᐊᑐᖅᑕᐅᓚᐅᕐᒥᔪᓂ, 
ᖃᐅᔨᒪᓇᖅᓯᔪᑦ ᑕᒪᒃᑯᐊ ᐊᖏᖃᑎᒌᒐᓱᐊᕈᑕᐅᕙᖕᓂᖏᑦ ᑲᔪᓯᔪᓐᓇᑦᑎᐊᓂᖅᓴᐅᓇᔭᖅᑐᑦ ᑕᒪᐃᓐᓂᒃ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ 
ᐃᖃᓇᐃᔭᖅᑏᑦ ᐊᑕᐅᓰᕐᒧᑦ ᐃᓚᒋᔭᐅᔪᐃᓐᓇᐅᓗᑎᒃ ᐊᖏᖃᑎᒌᒐᓱᐊᕈᔾᔭᐅᖃᑕᕈᑎᒃ.  

ᐱᐅᓯᕆᔭᐅᕙᖕᓂᖏᑦ ᓇᓕᖃᒌᒃᑎᑕᐅᕙᓐᖏᓂᖏᓐᓂᒃ ᓵᖓᔭᐅᕙᒃᑐᑦ ᐱᓕᕆᔨᖏᓐᓄᑦ ᐅᑭᐅᖅᑕᖅᑐᒥ ᖃᓄᖅᑑᕈᑕᐅᔭᕆᐊᖃᕐᒪᑕ. ᐃᓱᒪᒋᓪᓗᒋᑦ 
ᐊᑭᓕᖅᑕᐅᕙᖕᓂᖏᑦ ᐃᑲᔫᒃᓯᐊᒃᓴᖏᓪᓗ, ᐃᓚᒋᔭᐅᔪᑦ ᐊᐱᓯᒪᑐᐃᓐᓇᕐᒪᑕ ᑕᐃᒫᑦᓴᐃᓐᓇᖅᑕᐅᖅ ᑮᓇᐅᔭᓕᐅᕐᓂᕐᒥᒍᑦ ᐊᑭᒃᑐᕆᐊᖅᑕᐅᖁᔨᓂᖅ 
ᐊᒻᒪᓗ ᐊᑕᐅᑎᒃᑯᑦ ᐊᑭᓕᐅᓯᐊᒃᓴᓂᒃᑕᐅᔪᓐᓇᕐᓂᖏᓐᓂᒃ ᐊᑭᑦᑐᕆᐊᖅᑕᐅᓂᖏᓐᓂᒃ ᐊᑕᐅᑎᒃᑯᓪᓗ ᑕᐃᒃᑯᐊ ᐊᑭᓕᖅᑕᐅᔪᓐᓇᖁᓪᓗᒋᑦ 
ᒪᓕᒡᓗᑎᒃ ᐃᖃᓗᖕᓂ ᐃᒡᓗᓕᕆᔨᒃᑯᓐᓄᑦ ᐊᖏᕈᑕᐅᓚᐅᖅᑐᓂᒃ. ᐊᒻᒪᑦᑕᐅᖅ ᖄᖓᒍᑦ ᓱᓕ, ᐃᓚᖏᑦ ᐃᖃᓇᐃᔭᖅᑎᐅᑲᐃᓐᓇᖅᑐᑦ ᓴᓪᓕᓂ 
ᐃᖃᓇᐃᔭᓕᕐᒪᑕ ᐅᓪᓗᓕᒫᖅᑐᓂᒃ ᒪᕐᕉᖕᓂᒃ ᐊᕐᕌᒍᖕᓂᒃ ᐅᖓᑖᓂᓪᓘᓂᑦ, ᑮᓇᐅᔭᓕᐅᑐᐃᓐᓇᖅᓱᑎᒃ ᑕᒫᓂ $20.85−ᖏᓃᑦᑐᓂᒃ ᐃᑲᕐᕋᑕᒫᖅ, 
ᒥᑭᓐᓂᖅᐹᑦᑎᐊᖑᔪᓂᒡᓗ ᐃᑲᔫᓯᐊᖅᑖᖅᑎᑕᐅᕙᒃᓱᑎᒃ ᐊᑐᕐᓂᖏᓐᓂ ᑕᒪᐃᓐᓄᑦ ᐃᖃᓇᐃᔭᖅᑎᓕᒪᓄᑦ ᐊᖏᕈᑎᑎᒍᑦ. ᑕᒪᒃᑯᐊ 
ᐊᑭᓕᖅᑐᖅᑕᐅᕙᓂᖏᑦ ᐃᑲᕐᕌᑕᒫᖅ ᐊᒃᓱᐊᓗᒃ ᐊᔪᕐᕈᑕᐅᕙᒃᑐᑦ ᐊᖑᒪᔪᓐᓇᕐᓂᖏᓐᓄᑦ ᐃᖕᒥᓄᑦ ᐃᓚᒥᓄᓪᓗ ᐱᔾᔪᔾᔨᖃᑕᕆᐊᖃᕐᓂᖅ ᓴᓪᓕᓂ, 
ᔫᓐᓂᐊᓐᑯᓪᓗ ᑕᐱᕇᖏᑦ ᑕᒪᒃᑯᓂᖓ ᓈᒻᒪᓐᖏᖕᓂᖏᓐᓂᒃ ᑕᐃᒪᐃᓕᖓᔪᓃᖁᔨᓗᑎᒃ.   

“ᓴᓪᓕᓂ ᐃᒡᓗᓕᕆᔨᒃᑯᑦ ᐃᖃᓇᐃᔭᖅᑎᖏᑦ ᐱᑦᑎᐊᔪᓴᖕᓂᕐᒥᒃ ᐊᑐᖁᔨᑐᐃᓐᓇᕐᒪᑕ, ᐃᒃᐱᒋᔭᐅᑦᑎᐊᖃᖁᔨᓪᓗᑎᒃ. ᑕᒪᓐᓇ 
ᑎᑭᐅᑎᔪᒥᓇᕋᓗᐊᕐᒪᑦ ᐊᖏᖃᑎᒌᒐᓱᐊᕈᓐᓇᕐᓂᒃᖏᓐᓄᑦ ᑭᓯᐊᓂ ᓇᓗᓇᕈᓃᖅᑐᖅ ᐱᓕᕆᕕᖕᒥᒃ ᓄᖃᖓᑎᑦᑎᓂᖅ ᐱᕕᒃᓴᓲᑐᓕᖅᑐᖅ 
ᐊᓯᐊᒎᕐᕕᒃᓴᐃᕈᑎᓯᒪᓂᖏᓐᓄᑦ,” ᐅᖃᓚᐅᖅᑐᖅ ᕼᐅᓯ−ᐋᓐ ᔅᐱᐅᕆᑑ, PSAC−ᑯᑦ ᒐᕙᒪᖏᓐᓂ ᐃᖃᓇᐃᔭᖅᑎᑦ ᑲᑐᔾᔨᖃᑎᒌᖏᑦ ᐅᐊᖕᓇᖓᓂ 
ᐊᖓᔪᖄᕐᔪᐊᑉ ᑐᒡᓕᕆᔭᖓᑦ ᐅᖃᓚᐅᖅᑐᖅ. ᑖᒃᑯᐊ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓂ ᑲᑐᔾᔨᖃᑎᒌᖕᒋᑦ ᐅᑭᐅᖅᑕᖅᑐᒥ ᐃᑲᔪᖅᓱᐃᓂᐊᖅᑐᑦ 
ᓴᓪᓕᓂ ᐃᖃᓇᐃᔭᖅᑎᓂᒃ, ᑕᐃᒫᑦᓴᐃᓐᓇᖅ ᑕᐱᕇᓚᐅᕐᓂᖏᓐᓂᒃ ᐊᑐᕐᓗᑎᒃ ᐃᖃᓗᖕᓂ ᐃᒡᓗᓕᕆᔨᒃᑯᑦ ᐃᖃᓇᐃᔭᖅᑎᖏᓐᓂᒃ, 
ᑕᐃᒪᐃᖏᓐᓇᕐᓂᐊᖅᓱᑎᒃ ᑭᓯᐊᓂ ᐱᔪᓐᓇᐅᑎᖃᕐᕕᒋᔭᖏᑦ ᐃᓕᑕᕆᔭᐅᒍᑎᒃ.” 

ᔫᓐᓂᐊᓐᑯᑦ ᑕᐱᕇᖏᑦ ᓄᓇᕗᒻᒥ ᓴᕿᑎᑦᑎᓚᐅᕋᓗᐊᖅᑐᑦ ᐊᒥᓱᒐᓴᖕᓂᒃ ᑲᔪᓯᑎᑦᑎᓇᓱᐊᕈᑎᒃᓴᓂᒃ ᖃᓄᖅᑑᕈᑕᐅᔪᓐᓇᕐᓂᖏᓐᓂᒃ. 
ᐃᖃᓇᐃᔭᑎᑦᑎᔪᑦ ᐊᖏᕈᑎᒃᓴᖃᕈᒪᓚᐅᖏᒪᑕ  ᐱᔪᓐᓇᐅᑕᐅᓇᔭᖅᑐᓂᒃ ᐃᖃᓇᐃᔭᖅᑎᐅᑲᐃᓇᑐᓄᑦ ᐱᕕᒃᓴᖃᖅᑎᑕᐅᔪᓐᓇᕐᓂᖏᑦ 
ᐃᓚᐅᔪᓐᓇᖅᓯᓗᑎᒃ ᐊᓯᒃᑲᓂᖏᓐᓂᒃ ᐃᑲᔫᓯᐊᖅᑖᖃᑕᐅᔪᓐᓇᕐᓂᖅ ᒪᓕᒡᓗᑎᒃ ᑕᒪᐃᓐᓄᑦ ᐃᖃᓇᐃᔭᖅᑎᓄᑦ ᐊᖏᖃᑎᒌᒎᑎᓂᒃ, ᐊᒻᒪᓗ 
ᐊᖏᔪᑲᓪᓚᒻᒪᕆᖕᓂᒃ ᐊᑭᑦᑐᕆᐊᖅᑕᐅᔪᓐᓇᕐᓂᖏᓐᓂᒃ ᐊᑭᓕᑐᖅᑕᐅᕙᖕᓂᖏᑦ. ᐃᖃᓇᐃᔭᖅᑎᐅᑲᐃᓐᓇᖅᑐᑦ ᐱᕕᑭᑦᑑᑎᑕᐅᓂᖏᓐᓂ 
ᐱᔾᔪᑕᐅᕗᑦ ᐊᔪᖅᓴᕈᑕᐅᕙᖕᓂᕐᒧᑦ, ᑕᒪᐃᓐᓂᒡᓗ ᐊᔾᔨᒋᖏᑦᑑᑎᑕᐅᓗᑎᒃ ᐃᖃᓇᐃᔭᑎᐅᕙᒃᑐᑦ ᓄᓇᕗᒻᒥ ᐃᖃᓇᐃᔭᖅᑎᐅᑲᐃᓐᓇᕐᓂᖏᑦ 
ᐊᒃᑐᖅᑕᐅᓴᕋᐃᓂᖅᓴᐅᕙᖕᓂᖏᓐᓄᑦ. 

ᔪᓐᓂᐊᓐᑯᑦ ᑕᐱᕇᑦ ᓱᓕ ᒪᑐᐃᖓᓂᐊᖅᑐᑦ ᐊᖏᖃᑎᒌᒐᓱᐊᕈᓐᓇᕐᓂᕐᒧᑦ, ᐃᓱᒪᒋᖕᒪᔾᔪᒃ ᑕᒪᓐᓇ ᐊᖀᖃᑎᒌᒍᑕᐅᔪᓐᓇᕐᓂᖓᓂᒃ. ᑭᓯᐊᓂᓕ, 
ᐃᖃᓇᐃᔭᖅᑎᑦᑎᔪᑦ ᐃᓕᑕᖅᓯᔭᕆᐊᖃᖅᐳᑦ ᐃᖃᓗᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ ᐊᖏᕈᑕᐅᓚᐅᖅᑐᑦ ᑕᒪᐃᓐᓂᒃ 
ᐊᔾᔨᒌᒃᑐᐃᓐᓇᐅᑎᑦᑎᓗᑎᒃ ᑐᖓᕕᐅᒐᒥᒃ ᐊᖀᖃᑎᒌᒍᑕᐅᔪᓐᓇᕐᓂᖏᓐᓄᑦ, ᐃᖃᓇᐃᔭᖅᑎᑦᑎᔪᓪᓗ ᖃᓄᖅᑑᕆᐊᖃᖅᓱᑎᒃ 
ᓱᕈᐃᕙᓪᓕᐊᔾᔪᑕᐅᓪᓚᕆᒃᑐᓂᒃ ᐊᒃᑐᖅᑕᐅᓯᒪᓂᖏᓐᓂ ᐃᖃᓇᐃᔭᖅᑎᐅᑲᐃᓐᓇᖅᑐᑦ ᐊᓯᖏᓪᓗ ᐃᖃᓇᐃᔭᖅᑎᓄᑦ ᓵᖓᔭᐅᕙᖕᓂᖏᑦ ᓴᓪᓕᓂ. 
ᐊᖀᖃᑎᒌᒐᓱᐊᕐᕕᒃᓴᖏᑦ ᐃᓱᓕᓚᐅᕐᒪᑕ ᓯᑎᐱᕆ 17, 2023−ᒥ, ᑕᐃᒃᑯᐊ ᐃᓚᒋᔭᐅᕙᒃᑐᑦ ᒫᓐᓇᐅᔪᖅ 21-ᓂᒃ ᐅᓪᓗᓂᒃ 
ᐃᓱᒪᒃᓴᖅᓯᐅᕐᕕᖃᖅᑎᑕᐅᓗᑎᒃ ᓯᕗᓂᐊᒍᑦ ᐃᖃᓇᐃᔭᕐᕕᖏᓂᒃ ᒪᑐᔭᐅᓯᒪᑎᑦᑎᒋᐊᓚᐅᓂᖏᓐᓂᒃ ᐅᐸᒃᑕᐅᑎᑦᑎᑕᐃᓕᒪᔪᓐᓇᕐᓂᖏᓐᓂᓗᓐᓃᑦ 
ᐱᓕᕆᕕᖏᓐᓂᒃ.  

ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓂ ᑲᑐᔾᔨᖃᑎᒌᑦ ᐅᐊᖕᓇᖓᓂ ᐊᒻᒪᓗ ᓄᓇᕗᒻᒥ ᑕᐱᕇᑦ ᑕᐃᒃᑯᓂᖓᑦᓴᐃᓐᓇᖅ ᖃᐅᔨᒪᔭᐅᖁᔨᕗᑦ ᑲᓇᑕᒥ 
ᒥᓂᔅᑕᖓᓂᒃ ᓰᒪᔅ ᐅ’ᕇᒑᓐᒥ ᑲᓇᑕᐅᑉ ᒐᕙᒪᒃᑯᖏᓐᓂᒡᓗ ᐃᑲᔪᕆᐊᖁᔨᓂᖅ ᓄᖃᖅᑎᑕᐅᓗᑎᒡᓗ ᐊᑐᖅᑕᐅᔪᓐᓇᕐᓂᖏᑦ ᐊᓯᖔᖏᑦ 
ᐃᖃᓇᐃᔭᖅᑎᐅᔪᓂᒃ ᐃᓇᖏᖅᑕᐅᔪᓐᓇᕐᓂᖏᑦ, ᐃᖃᓇᐃᔭᕐᕕᖏᓐᓂ ᓄᖃᖓᑎᑦᑎᒋᐊᕈᑎᒃ. ᑕᐃᒃᑯᐊᑕᐅᖅ ᐅᖃᐅᑎᔭᐅᒃᑲᓐᓂᕆᐊᓕᑦ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖏᑦ ᐃᑲᔪᖅᑕᐅᖁᔭᐅᓗᑎᒃ ᓄᖃᖓᑎᑦᑎᑕᐃᓕᒋᐊᕐᓂᖅ ᐃᖃᓇᐃᔭᕐᕕᐅᔪᓂᒃ ᖃᐅᔨᑎᑦᑎᓪᓗᑎᒃ 
ᐃᖃᓇᐃᔭᖅᑎᖏᓐᓂᒃ ᐊᔾᔨᒌᒃᑐᐃᓇᐅᑎᑦᑎᓗᑎᒃ ᐊᖀᔪᓐᓇᕐᓂᖏᓐᓂᒃ ᐱᓕᕆᔨᖏᓐᓄᑦ ᑐᕌᖓᔪᓂᒃ.  

